
КОМИ РЕСПУБЛИКАСА ЮРАЛЫСЬЛӦН

ИНДӦД

Коми Республикаса Юралысьлӧн ӧткымын индӧдӧ вежсьӧмъяс пыртӧм да «Коми Республикаса канму гражданскӧй чинъяслысь, кӧні уджалігӧн Коми Республикаса канму гражданскӧй служащӧйяслы колӧ сетны медалысьӧс петкӧдлысьлы аслас рӧскод йылысь юӧръяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскод йылысь юӧръяс, лыддьӧг вынсьӧдӧм йылысь» Коми Республикаса Юралысьлӧн 2013 во рака тӧлысь 7 лунся 30 №-а индӧд вынтӧмӧн лыддьӧм йылысь
Шуа:

1. Пыртны Коми Республикаса Юралысьлӧн ӧткымын индӧдӧ вежсьӧмъяс содтӧдын индӧм лыддьӧг серти.

2. Лыддьыны вынтӧмӧн «Коми Республикаса канму гражданскӧй чинъяслысь, кӧні уджалігӧн Коми Республикаса канму гражданскӧй служащӧйяслы колӧ сетны медалысьӧс петкӧдлысьлы аслас рӧскод йылысь юӧръяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскод йылысь юӧръяс, лыддьӧг вынсьӧдӧм йылысь» Коми Республикаса Юралысьлӧн 2013 во рака тӧлысь 7 лунся 30 №-а Индӧд.

3. Тайӧ Инӧдыс вынсялӧ сійӧс кырымалан лунсянь.

Коми Республикаса Юралысь





            В. Гайзер
Сыктывкар

2015 вося лӧддза-номъя тӧлысь 1 лун
61 №

Коми Республикаса Юралысьлӧн

2015 во лӧддза-номъя тӧлысь 1 лунся 61 №-а Индӧд дорӧ

СОДТӦД

Коми Республикаса Юралысьлӧн ӧткымын индӧдӧ 

 пыртӧм вежсьӧмъяс 
ЛЫДДЬӦГ
1. «Коми Республикаса канму гражданскӧй служба чинын уджавны кӧсйысь гражданаӧн да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь юӧр сетӧм йылысь» Коми Республикаса Юралысьлӧн 2009 во моз тӧлысь 24 лунся 98 №-а Индӧдын:
Коми Республикаса канму гражданскӧй служба чинын уджавны кӧсйысь гражданаӧн да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь юӧр сетӧм йылысь положениеын, мый вынсьӧдӧма Индӧдӧн (содтӧд):

1) 2 пункт гижны тадзи:
«2. Чӧжӧс йылысь, эмбур да эмбур сяма кӧсйысьӧмъяс йылысь юӧр сетӧм вӧсна кывкутӧ гражданин, коді кӧсйӧ уджавны канму гражданскӧй служба чинын (водзӧ – гражданин), да Коми Республикаса канму гражданскӧй служащӧй, коді отчётнӧй вося ӧшым тӧлысь 31 лунӧ уджаліс канму гражданскӧй служба чинын, мый артыштӧма чин лыддьӧгӧн, мый вынсьӧдӧма «Коми Республикаса канму гражданскӧй службаса чин лыддьӧг, кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр вынсьӧдӧм йылысь» Коми Республикаса Юралысьлӧн 2009 во моз тӧлысь 28 лунся 99 №-а шуӧмӧн (водзӧ – канму гражданскӧй служащӧй).»;

2) 3 пунктса «а» пунктулын «тайӧ Положениелӧн 2 пунктын индӧм чин лыддьӧгӧн артыштӧм» кывъяс киритны;

3) 6 пункт гижны тадзи:

«6. Канму гражданскӧй служба чинын уджалысь Коми Республикаса канму гражданскӧй служащӧй, кодӧс абу пыртӧма федеральнӧй оланпастэчас да Коми Республикаса оланпастэчас серти урчитӧм чин лыддьӧгӧ да коді кӧсйӧ уджавны мӧд канму служба чинын, сетӧ индӧм юӧрсӧ тайӧ Положениелӧн 2 пункт, 3 пунктса «а» пунктув да 4 пункт серти.».
2. «Коми Республикаса канму гражданскӧй службаса чин лыддьӧг, кытчӧ гражданаӧс индӧм дырйи да кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр вынсьӧдӧм йылысь» Коми Республикаса Юралысьлӧн 2009 во моз тӧлысь 28 лунся 99 №-а Индӧдын:

1) Индӧд нимын, 1 пунктын «кытчӧ гражданаӧс индӧм дырйи да» кывъяс киритны;

2) Коми Республикаса канму гражданскӧй службаса чинъяслӧн, кытчӧ гражданаӧс индӧм дырйи да кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр, лыддьӧгын, кутшӧмӧс вынсьӧдӧма Индӧдӧн (содтӧд):

лыддьӧг нимын «кытчӧ гражданаӧс индӧм дырйи да» кывъяс киритны.

3. «Гражданаӧн, кодъяс кӧсйӧны уджавны Коми Республикаса канму гражданскӧй служба чинын, да Коми Республикаса канму гражданскӧй служащӧйясӧн сетӧм юӧрлысь збыльлунсӧ да тырвыйӧлунсӧ прӧверитӧм да Коми Республикаса канму гражданскӧй служащӧйясӧн служебнӧй поведение дорӧ корӧмъясӧ кутчысьӧмсӧ прӧверитӧм йылысь» Коми Республикаса Юралысьлӧн 2009 во ӧшым тӧлысь 21 лунся 132 №-а Индӧдын:

1) 3 пунктын:

а) «з» пунктулын «, а сідзжӧ прӧверитны, кыдзи Коми Республикаса канму гражданскӧй служба чинын уджавлысь граждана кутчысисны дзескӧдӧмъясӧ накӧд удж сёрнитчӧм да (либӧ) гражданскӧй инӧда сёрнитчӧм кырымалӧм дырйи Коми Республикаса канму гражданскӧй службаысь мунӧм бӧрын федеральнӧй оланпасъясӧн урчитӧм случайясын» кывъяс киритны;

б) «к» пунктулын «удж юкӧн серти.» кывъяс вежны «удж юкӧн серти;» кывъясӧн;

в) содтыны татшӧм сюрӧса «л» пунктув:

«л) збыльмӧдны прӧверитӧм сы серти, кыдзи Коми Республикаса канму гражданскӧй служба чинын уджавлысь граждана кутчысисны дзескӧдӧмъясӧ накӧд удж сёрнитчӧм да (либӧ) гражданскӧй инӧда сёрнитчӧм кырымалӧм дырйи Коми Республикаса канму гражданскӧй службаысь вештӧм бӧрын федеральнӧй оланпасъясӧн урчитӧм случайясын.»;

2) Гражданаӧн, кодъяс кӧсйӧны уджавны Коми Республикаса канму гражданскӧй служба чинын, да Коми Республикаса канму гражданскӧй служащӧйясӧн сетӧм юӧрлысь збыльлунсӧ да тырвыйӧлунсӧ прӧверитӧм да Коми Республикаса канму гражданскӧй служащӧйясӧн служебнӧй поведение дорӧ корӧмъясӧ кутчысьӧмсӧ прӧверитӧм йылысь положениеын, мый вынсьӧдӧма Индӧдӧн (содтӧд):

3 пункт гижны тадзи:

«3. Чӧжӧс йылысь юӧрлысь збыльлунсӧ да тырвыйӧлунсӧ прӧверитӧм, мый сетӧма гражданскӧй служащӧйӧн, коді уджалӧ Коми Республикаса канму гражданскӧй служба чинын, мый абу пыртӧма чин лыддьӧгӧ, мый вынсьӧдӧма «Коми Республикаса канму гражданскӧй службаса чин лыддьӧг, кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр вынсьӧдӧм йылысь» Коми Республикаса Юралысьлӧн 2009 во моз тӧлысь 28 лунся 99 №-а Индӧдӧн, да коді кӧсйӧ уджавны Коми Республикаса канму гражданскӧй служба мӧд чинын нуӧдсьӧ тайӧ Положениеӧн урчитӧм пӧрадок серти, медым прӧверитны гражданаӧн сетӧм юӧрсӧ Россия Федерацияса нормативнӧй инӧда актъяс серти.».

4. «Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм кузя комиссияяс йылысь» Коми Республикаса Юралысьлӧн 2010 во моз тӧлысь 26 лунся 120 №-а Индӧдын:
Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм кузя комиссияяс йылысь положениеын, мый вынсьӧдӧма Индӧдӧн (содтӧд):

1) 16 пунктын:

а) «б» пунктулӧ содтыны татшӧм сюрӧса нёльӧд абзац:

«канму служащӧйлӧн «Россия Федерация мутас сайын йӧзмуса банкъясын тшӧтъяс (вкладъяс) восьтыны да наӧн вӧдитчыны, кивывса сьӧм да донаторъяс видзны, йӧзмуса сьӧм инструментъяс босьтны да (либӧ) наӧн вӧдитчыны торъя категория йӧзлы позьтӧмлун йылысь» Федеральнӧй оланпаслысь корӧмъяс тайӧ суйӧрсайса канмулӧн оланпастэчас серти, кодлӧн мутасын эмӧсь тшӧтъяс (вкладъяс), збыльмӧдсьӧ суйӧрсайса банкын кивывса сьӧм да донаторъяс видзӧм да (либӧ) эмӧсь йӧзмуса сьӧм инструментъяс, суйӧрсайса канмулӧн компетентнӧй органъясӧн пуктӧм арест, вӧдитчыны позьтӧмлун вӧсна либӧ мукӧд помкаяс вӧсна, кутшӧмъяс оз зависитны сылӧн кӧсйӧмысь либӧ сылӧн гӧтырлӧн (верӧслӧн) да тыр арлыдтӧм челядьлӧн кӧсйӧмысь, олӧмӧ пӧртны позьтӧмлун йылысь шыӧдчӧм;»;

б) «д» пунктув гижны тадзи:

«д) «Коррупциялы паныд удж нуӧдӧм йылысь» Федеральнӧй оланпаслӧн 12 статьяса 4 юкӧн да Россия Федерацияса удж кодекслӧн 64.1 статья серти коммерческӧй либӧ абу коммерческӧй организациясянь канму органӧ воӧм юӧр канму органын канму служба чинын уджавлӧм гражданинкӧд уджъяс вӧчӧм вылӧ (услугаяс сетӧм вылӧ) уджалан либӧ гражданскӧй-инӧда сёрнитчӧм кырымалӧм йылысь, тайӧ организацияӧн канму веськӧдлан торъя могъясыс кӧ пырисны сылӧн чин серти (служебнӧй) могъясӧ, кутшӧмъяс збыльмӧдсьӧны канму органса чинын уджалігӧн, сэтшӧм условие дырйи, мый индӧм гражданинлы комиссияӧн водзынджык вӧлі ӧткажитӧма тайӧ организациякӧд уджалан да гражданскӧй-инӧда йитӧдъясӧ пырӧмын либӧ мый татшӧм гражданинлы коммерческӧй либӧ абу коммерческӧй организацияын чинӧ пырӧм вылӧ либӧ гражданскӧй-инӧда сёрнитчӧмлӧн условиеяс подув вылын уджъяс вӧчӧм вылӧ сӧгласие сетӧм йылысь юалӧм комиссияӧн абу на видлалӧма.»;

2) 19 пункт гижны тадзи:

«19. Комиссияса чукӧртчылӧм нуӧдсьӧ канму служащӧй дырйи, код серти видлавсьӧ юалӧм служебнӧй оласног дорӧ корӧмъясӧ да (либӧ) интересъясын ёсьлун ладмӧдӧм дорӧ корӧмъясӧ кутчысьӧм серти, либӧ гражданин дырйи, коді уджавліс канму органын канму служба чинын. Эм кӧ канму служащӧйлӧн либӧ канму органын канму служба чинын уджавлӧм гражданинлӧн гижӧда корӧм, медым индӧм юалӧмсӧ видлалісны сылӧн участвуйттӧг, комиссиялӧн чукӧртчылӧм нуӧдсьӧ сытӧг. Кор канму служащӧй (сійӧс петкӧдлысь) оз лок чукӧртчылӧм вылӧ да индӧм юалӧмсӧ сылӧн участвуйттӧг видлалӧм йылысь канму служащӧйлӧн гижӧда корӧм абу, юалӧм видлалӧмсӧ эновтлӧны. Канму служащӧйлӧн пыдди пуктана помкатӧг мӧдысь волытӧм дырйи комиссия вермӧ примитны помшуӧм индӧм юалӧмсӧ канму служащӧйтӧг либӧ канму органын канму служба чинын уджавлӧм гражданинтӧг видлалӧм йылысь. Кор канму органын канму служба чинын уджалӧм гражданин (сійӧс петкӧдлысь) оз лок комиссиялӧн чукӧртчылӧм вылӧ, сэтшӧм условие дырйи, мый индӧм гражданин вежис оланін да комиссиялӧн чукӧртчылан кадпас йылысь сійӧс юӧртӧм кузя вӧлі видлӧма став мерасӧ, комиссия вермӧ примитны помшуӧм тайӧ юалӧмсӧ индӧм гражданинтӧг видлалӧм йылысь.»;

3) содтыны татшӧм сюрӧса 252 пункт:

«252. Тайӧ Положениелӧн 16 пунктын «б» пунктувса нёльӧд абзацын индӧм юалӧм видлалӧмлӧн бӧртасъяс серти комиссия примитӧ татшӧм помшуӧмъяс пӧвстысь ӧтиӧс:

а) лыддьыны, мый лоӧмторъясыс, кутшӧмъяс оз сетны пӧртны олӧмӧ «Россия Федерация мутас сайын йӧзмуса банкъясын тшӧтъяс (вкладъяс) восьтыны да наӧн вӧдитчыны, кивывса сьӧм да донаторъяс видзны, йӧзмуса сьӧм инструментъяс босьтны да (либӧ) наӧн вӧдитчыны торъя категория йӧзлы позьтӧмлун йылысь» Федеральнӧй оланпаслысь корӧмъяс, лоӧны объективнӧйӧн да пыдди пуктанаӧн;

б) лыддьыны, мый лоӧмторъясыс, кутшӧмъяс оз сетны пӧртны олӧмӧ «Россия Федерация мутас сайын йӧзмуса банкъясын тшӧтъяс (вкладъяс) восьтны да наӧн вӧдитчыны, кивывса сьӧм да донаторъяс видзны, йӧзмуса сьӧм инструментъяс босьтны да (либӧ) наӧн вӧдитчыны торъя категория йӧзлы позьтӧмлун йылысь» Федеральнӧй оланпаслысь корӧмъяс, оз лоны объективнӧйӧн да пыдди пуктанаӧн. Та дырйи канму органса юрнуӧдысьлы комиссия вӧзйӧ канму служащӧй серти вӧдитчыны торъя кывкутана мераясӧн.»;

4) 26 пункт гижны тадзи:

«26. Тайӧ Положениелӧн 16 пунктса «а», «б», «г» да «д» пунктувъясын индӧм юалӧмъяс видлалӧмлӧн бӧртасъяс серти да эмӧсь кӧ на дорӧ помкаяс, комиссия вермӧ примитны мӧд помшуӧм, тайӧ Положениелӧн 22 - 25, 251, 252 да 261 пунктъясын пасйӧма дорысь. Татшӧм помшуӧм примитан помкаяс да подувъяс колӧ петкӧдлыны комиссияса чукӧртчылӧмлӧн сёрнигижӧдын.».

5. «Коррупциялы паныд удж нуӧдӧм йылысь федеральнӧй оланпастэчаслӧн торъя положениеяс збыльмӧдан мераяс йылысь» Коми Республикаса Юралысьлӧн 2010 во кӧч тӧлысь 9 лунся 130 №-а Индӧдын:

1 пунктса медводдза абзац гижны тадзи:

«1. Урчитны, мый Коми Республикаса Юралысьлӧн 2009 во моз тӧлысь 28 лунся 99 №-а Индӧдӧн вынсьӧдӧм Коми Республикаса канму гражданскӧй службаса чинъяслӧн, кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр, лыддьӧгын I юкӧдӧ пыртӧм либӧ  Коми Республикаса канму гражданскӧй службаса чинъяслӧн, кӧні Коми Республикаса канму гражданскӧй служащӧйяслӧн уджалӧм дырйи колӧ сетны чӧжӧс йылысь, эмбур да эмбур сяма кӧсйысьӧмъяс йылысь юӧр, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь юӧр, мый вынсьӧдӧма Коми Республикаса канму власьт органса, Коми Республикаса канму органлӧн юрнуӧдысь Коми Республикаса Юралысьлӧн 2009 во моз тӧлысь 28 лунся 99 №-а Индӧдӧн вынсьӧдӧм лыддьӧгса II юкӧд серти Коми Республикаса канму гражданскӧй служба чинын уджалысь Россия Федерацияса гражданин Коми Республикаса канму гражданскӧй службаысь мездӧм лунсянь кык во чӧжӧн:».

6. «Коми Республикаса канму гражданскӧй служащӧйяслӧн да налӧн аскотырӧ пырысьяслӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь Коми Республикаса канму органъяслӧн официальнӧй сайтъяс вылын юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ йӧзӧдӧм вылӧ сетан пӧрадок вынсьӧдӧм йылысь» Коми Республикаса Юралысьлӧн 2014 во тӧвшӧр тӧлысь 14 лунся 6 №-а Индӧдын:
Коми Республикаса канму гражданскӧй служащӧйяслӧн да налӧн аскотырӧ пырысьяслӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь Коми Республикаса канму органъяслӧн официальнӧй сайтъяс вылын юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ йӧзӧдӧм вылӧ сетан пӧрадокын, мый вынсьӧдӧма шуӧмӧн (содтӧд):

2 пунктса «г» пунктув гижны тадзи:

«г) сьӧм босьтан ӧшмӧсъяс йылысь юӧр, мыйяс отсӧгӧн вӧчӧмаӧсь му участок, вӧрзьӧдны позьтӧм мукӧд эмбур объект, транспорт, дона кабалаяс, акцияяс (пыран пайяс, организацияяслӧн уставнӧй (складочнӧй) капиталъясын пайяс) ньӧбӧм кузя сделкаяс, татшӧм сделкаяслӧн ӧтувъя мындаыс кӧ Коми Республикаса канму гражданскӧй служащӧйлӧн да сылӧн гӧтырлӧн (верӧслӧн) юӧр сетан во водзын мунысь куим бӧръя вося ӧтувъя чӧжӧсысь ыджыдджык.».
Кожевина 13608 пас

